
Claudio Vincenz

«Buobs, leis paun?»

Buobs da cuolm tuatschins (ca. 1910).

In dialog cun variaziuns

Ina tegia da cuolm. In um carschiu cun
in per buobs.

Um (cun vusch migeivla): Buobs, leis
paun?

Buobs (frestgamein): Gie, bugen, nus vein
fomaz! (Uras ch’el sefetschi en!)

Um (cun vusch loma): Buobs, leis paun?

Buobs (miran in sin ’auter): Gie, bugen!
(Sa tgei ch'el ha uss?)

Um (aulza la vusch): Buobs, leis paun?

Buobs (malsegirs): Gie! (Batta’l?)

Um (da rubiesti): Buobs, leis paun?

Buobs (tementai): 77?7

Um (grescha sc’in sbier): Buobs, leis
paun?

Buobs (da quei brauselet): Na, engraziel!
(Malediu rampun!).

[finis]

2. finiziun (brutala)

Um (grescha): Buobs, leis paun?

Buobs: (silenzi)

Um (grescha, cotschens sc’in fiug):
Buobs, leis paun?

Buobs: (silenzi)

Um (uorla, blaus sc’in izun): B-u-0-b-s,
l-e-i-s p-a-un?

Buobs: (silenzi)

Um (survegn la ravgia, buorla ch’el
vegn raucs, peglia ina daguotta — e dinuot
pli).

[exitus - finis]

Paun sin panera.

3. finiziun (cun perspectiva)

Um (grescha): Buobs, leis paun?

In dils buobs: Paun? O, in toc carn ni
caschiel vitier fuss ¢ buca mal.

Tut ils buobs (unisono): Gie, nus lein
paun e mél e carn e caschiel. Perdanonza sur
onn, gliez lein nus, mintga di e per adina!

Um (arva la bucca - ed emblida da ser-
rar ella). - Suenter entgina ponderaziun
sefa el si, baghegia ora sia tegia ed arva in
stupent hotel. Quei seigi stau I’entschatta
dil turissem ellas Alps.

[finis]

